
સૌરાષ્ટ્રની ૨સધા૨: ૩
૨૦૬

[મોરનાં પીંછાની ઝૂડી ] ઝાલેલી હતી, શ્રી કૃષ્ણ શિરે
ધરાવેલ એ મયૂરપિચ્છ તે માતાની વહાલામાં વહાલી
વસ્તુ છે એમ રબારીઓ માને છે.

હાથમાં કડિયાળી ડાંગોવાળા, કદાવર રબારીઓ
સરજુઓ ગાતા ગાતા મઢની બહાર ડાબી બાજુએ ખોડેલા
એક પાળિયા પાસે આવ્યા, સિંદૂરે અર્ચેલા એ પાળિયાને
શિરે તેમણે માતાની પીંછી અડાડી, ત્યાં ઊભા રહી કેટલીય
વાર લાંબે રાગે સરજુઓ લલકારી, કેમ જાણે તેઓ
પાળિયાનાં યશેાગાન ગાતા હોય, આમ કરવાનું મેં કારણ
પૂછતાં તેમણે કહ્યું :

આજથી આશરે ૧પ૦ વર્ષ ઉપર આ બળેજમાં
આલા મેરનો દીકરો જેતમાલ થઈ ગયો. તેનો આ પાળિયો
છે. એ જેતમાલ કદે પાંચ હાથ પૂરો : એના ખભા જાણે
પાડાની કાંધ : શી એની જુવાની ને શી એની ભલાઈ !
શુરવીરતા તો જાણે એના બાપની ! ઘરનો પણ સુખિયો :
મોટો માલધારી : એણે દેવળિયામાં નેસ નાખેલો, અને
ત્યાં પોતાનો માલ તથા સગાંસંબંધી રહે. એક વાર
બાબીની ગિસ્તે આવીને બળેજનાં ઢોર વાળ્યાં. જેતમાલ
બેઠો બેઠો રોટલો ખાતો હતો, ત્યાં સુદાખડા મીરે આવી
કહ્યું :



સીમાડે સાવજ તણે, બાકરથી કેમ બેસાય ?

જોતાં જોણ કે'વાય, અચરત આલણરાઉત !




તારા જેવા સિંહને સીમાડે બકરા જેવા બાબીથી કેમ બેસી શકાય? હે આલણનાં સુત જેતા, તું જેવો ભડ બેઠો છતાં જો  ગિસ્ત ઢોર હાંકી જશે, તો તુંમાં જોણ કહેવાશે.

ખાવું પડ્યું મૂકી જોગમાયાની જીભ જેવી વિકરાળ
તલવાર તાણી, ઘોડીએ ચડી, જેતમાલ પોતાના સાથીઓ

	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.

